
GNkut nuititaat Inuinnarnik Havaktitinikkut 
Upalungaiyautit 2023mun 
 
Iqaluit, Nunavut (Qiqaijalirvia 3, 2020) – Kavamatkut Nunavunmi (GN) ublumi 
nuititaat kavamatkut-tamainun Upalungaiyautiluaq naunaiyattiaqhugit Inuinnarnik 
Havaktitinikkut Upalungaiyautit (IEPs) tamainun GNkut havagviitigut, Nunavunmi 
Ilihariaqpaallirvik, Nunavunmi Igluliqiyiiryuatkut, ukualu Qulliq Alruyaqtuqtunik 
Ikumadjutiit. Tamaita upalungaiyautit atuliqtauyut hamunga 2023mun. 

“Hapkua IEP ikayuutauniaqtut GNkut piyaangini piyakhat ataani Tititaqhimayumi 23mi 
haffumani Nunavutip Angirutaa pidjutigilugit piyauhimayut ayuittut, kivgaqtuqtut 
kavamatkut havaangini, tunganarnirmik uvalu pittiarnikkut havagvik,” uqaqtuq Minista 
Havaktuliqiinun Lorne Kusugak.  

Aviktuqhimayumi kavamatkut tapitut aktilaangit avatqumayumi 20ni ukiuni. Qaffiunii 
iInuinnait havaktut kavamatkuni tapitut atuqtilugu una amigaiqyuumiyut hamanga 
918min uvani Qiqaijalirvia 2000 hamunga 1843mun uvani Ubluiqtirvia 2019.  

IEPngit havaktauyut atuqhugit naunaiyautit Nunavunmi Inuinnait Havaktingit 
Naunaiyainiq ukualu naunaiyautait GNkut havaktunun. IEP titiraqhimablugit piyakhat 
uvalu ayuqhautit hapkunani Inuinnatnik havaktitirnirmun ilauyut tikinahuarutit 
qanuriliurutikhallu hamunga2023mun. Ilihaidjutit, iliharnikkut havaatigullu 
pivallianikku tpinahuarutit ikayuutauyut Inuinnarnun havaktinun havakaffuktununlu 
ayuiqpaliadjutauyut ayuitamingnik uvalu malikhugit ihumagiyatik havaatigut 
auladjutitik kavamatkuni ilauyullu. 

GNkut pihimayait amigaituni-ukiuni, kavamatkut-tamainun IEPngit talvanaga 
Nunavunguqtitaunianin 1999mi. Hapkua naunaiyattiaqhimayut, amigaituni-ukiuni 
IEPngit havaktauhimayut tapkununga havaanun, havagiangini atamatkiumayunik 
upalungaiyautinik. Ukiunun tikinahuarutit hivuliuyukhallu huldijutikhat aulahimaatumik 
ilauyut ukiutigut IEPngit uvani GNkut nanminiqutikkut upalungaiyautini.  Una 
hivuliudjutauyuq havagviit aviktuqhimayumillu kuapaliisit upalungaiyaqhimayait 
amigaitunun-ukiunun IEPngit.  

Tuhaqtittitiyit                                                      2020-NR06 

 

IEPngit piinarialgit hamani http://bit.ly/IEPs-IKW. Havagviitigut IEPngit piiarialgit GNkut 
havagviitigut qaritauyaliqiviini aviktuqhimayumilu kuapaliisit qaritauyaliqiviini. 

### 

Tuhaqtipkainikkut Uqaqatigivikhat: 
 
Upalungaiyautiluaq Inuinnarnik Havaktiliriniq Upalungaiyautit 
 
Janis Qaunirq 
Tuhaqtipkainirmut Ayuittiaqhimayuq 
867-975-6239 
hrcommunications@gov.nu.ca  
 
GNkut Havagviit uvalu Aviktuqhimayumi Kuapaliisit' Inuinnarnik Havaktitinikkut Upalungaiyautit 
 
Tuhaqtidjutinun qaritauyaliqiviit Havagviitigut Kuapalaiisillu: http://bit.ly/GNComms-IKW 

